
Почитувани,
Светот и нашата држава се соочуваат со глобална криза поради пандемијата со вирусот COVID-19 со штетни ефекти од пошироки размери врз заедницата и нејзините членови, менувајќи ги нашето секојдневие и нашите рутини. Коронавирусот е сам по себе извор на голема загриженост, а ефектите од преземените рестриктивни и мерки за превенција и заштита предизвикаа промени врз економијата, финансиите, социјалниот живот како и врз менталното здравје на луѓето.
Додека сите настојуваме да се прилагодиме на работа и живеење во новите околности на социјално дистанцирање, самоизолирање, карантин и целосно затворање на национално ниво, дел од нас, заради своите професии, директно се изложени во справувањето со здравствените, социјалните, безбедносните, економските  и други проблеми на граѓаните и обезбедување на нивните  потреби. 
Како одговор на овие тешки времиња, истражувачкиот тим на Центарот за психосоцијална и кризна акција (ЦПКА) од Скопје, спроведува истражување со цел да го слушне мислењето, ставовите, личните реакции и однесувања на граѓаните на Република Северна Македонија поврзани со пандемијата СOVID-19. Исто така, сакаме да ги истражиме ефектите на пандемијата врз граѓаните кои припаѓаат на ризичните професии заради нивната секојдневна и непосредна изложеност на ризични и високо стресни ситуаци, како што се здравствените работници.
Здравствените работници се во првите редови за справување уште од почетокот на оваа криза и како такви се изложени на опасности од инфекции, пролонгирано работно време, психолошка вознемиреност, замор, професионално исцрпување, стигма и сл. 
Затоа, особено би ја ценеле вашата поддршка што можете да ни ја понудите со споделување и пополнување на приложениот прашалник од страна на здравствените работници во вашата организација. Пополнувањето на прашалникот е доброволно, анонимно, доверливо и истото трае 10-15 минути. 
Прашалникот можете да го најдете на следниот линк: https://forms.gle/46BQvg6r6moGYJ989
Ви благодараме што одлучивте да бидете дел од оваа значајна студија! 
Со почит, 
Во име на истражувачкиот тим на ЦПКА
Д-р Јулијана Стојанова 

